
КОРХОНАЛАРНИ ИНКИРОЗДАН САҚЛАШ ВА МОЛИЯВИЙ 

СОҒЛОМЛАШТИРИШ ЧОРА-ТАДБИРЛАРИ 

 

Бозор иктисодиѐти шароитида корхоналар хўжалик фаолиятини 

узлуксиз тартибда фаол ишлаши қарор қабул қилиш жараѐнига боғлик. Қарор 

қабул қилиш механизмини ишлаб чиқариш корхоналарида тўғри ташкил 

этилганлиги эса уни маълумотлар билан таъминловчи тизимнинг 

ахборотларини ишончлилиги ва ўз вақтида етказиб берилиши билан 

тавсифланади. Бу тизимнинг ажралмас қисмларидан бири корхоналарни 

ташхислаш жараѐнидир. 

Жаҳон молиявий-иктисодий инқирози даврида корхоналарда, айнан 

шу тизимни камчиликлардан холи фаолият юритиши корхонанинг 

муваффақиятли бизнес калити ва уни йўлга қўйиш муҳим тадбир эканлиги 

давр талабига айланди. Кейинги вақтларда бозорнинг ва умуман 

иқтисодиѐтнинг тезкорлик билан ўзгариши жараѐнида корхоналар ҳам шу 

тезликда илдамлик билан ҳаракат қилишлари, акс ҳолда эса қарорларнинг кеч 

қабул қилиниши натижасида ишлаб чиқилган маҳсулотнинг 

рақобатбардошлигини пасайиб кетиши айни хақиқатдир.  

Давлатнинг инқирозга қарши чораларини қайси йўналишда бўлиши 

иқтисодиѐтни тубдан таҳлил қилиш ва аниқ вазиятларга асосан баҳолашга 

боғлиқ. Чоралар қанчалик даражада аниқ ишлаб чиқилса, унинг 

самарадорлиги ҳам шунчалик юқори бўлади.  

Инқирозга қарши чораларнинг мақсади ва жорий вазиятга оид 

ҳолатдан келиб чиқиб, улар муайян йўналиш ва стратегияга асосланган 

бўлади. Банкротлик жараѐнида иштирок этувчи субъектларнинг 

манфаатларидан келиб чиқиб, инқирозга қарши чоралар: 

1. Кредиторлар манфаатларини ҳимоя қилишга; 

2. Қарздор манфаатини ҳимоя қилишга қаратилган бўлади. 

2011-2015-йиллар даврида Ўзбекистон иқтисодиѐтида ислохотлар 

миқѐсини кенгайтириш ва чуқурлаштириш бўйича тасдикланган чора- 

тадбирлар Дастурини амалга ошириш доирасида фақатгина сўнгги йилнинг 

ўзида тадбиркорликка янада кенг эркинлик бериш, хусусий мулк 

устуворлигини таъминлаш ва унинг ҳуқуқий муҳофазасини кучайтириш, 

корхоналарнинг молия-хўжалик фаолиятига давлат ва назорат қилувчи 

идоралар аралашувини камайтиришга оид аниқ чора-тадбирлар руѐбга 

чиқарилди
1
. 

Бугунги кунда иқтисодиѐтимизни модернизация қилиш, техник ва 

технологик янгилаш, унинг рақобатдошлигини кескин ошириш, экспорт 

салоҳиятини юксалтиришга қаратилган муҳим устувор лойиҳаларни амалга 

ошириш бўйича Дастур ишлаб чиқилмоқда. Шу борада, дастлаб ҳисоб 

китобларга кўра, умумий қиймати 24 миллиард АҚШ долларидан зиѐд 

бўлган қарийб 300 та инвестиция лойихаси устида иш олиб борилмоқда 

Жумладан, бунда янги қурилиш лойхалари - 18,5 миллиард долларни, 

модернизация ва реконструктуризация қилиш, техник ва технологик қайта 

жихозлаш буйича лойиҳалар эса тахминан 6 миллиард долларни ташкил 

килади. 

Ўзбекистон Республикаси Президентининг 2008 йил 19 ноябрдаги 

ПФ- 4010-сонли “Иқтисодий ночор корхоналарни тижорат банкларига сотиш 

тўғрисидаги тартибни тасдиқлаш тўғрисида”ги Фармойиши билан иқтисодий 

ночор корхоналарнинг молиявий қобилиятини тиклаш бўйича бир қатор 

имтиѐзлар (кўмаклар) берилган. Жумладан, ушбу Фармойишга кўра банкрот 

корхоналар негизида янги ташкил этилган хўжалик юритувчи субъектлар: 

- қўшимча қиймат солиғидан озод килинди; 

- йил давомида фойда солиғи, ягона солиқ тўлови, мулк солиғи ва 

ер солиғларни тўлашдан озод қилинди; 

- бошқарув компанияларига берилганда фойда солиғи ва ягона 

солиқ тўловидан икки йил давомида озод килинди. 

Шунингдек, меъѐрий хужжатлар оркали тижорат банкларига ҳам 

муайян имкониятлар берилган. Жумладан: 

- банклар корхонанинг негизида устав жамғармаси 100% гача 
бўлган янги корхона ташкил этиш; 

- банкрот корхонанинг тугатилиши муносабати билан унга аввал 

берилган, қопланмаган кредитини, шу жумладан, хукумат кафолати билан 

берилган кредит суммасини банк кенгашининг қарори билан ҳисобдан 

чиқариш; 

- банкрот корхона учун малакали бошқарув компаниясини тузиш 
ва жалб қилиш; 

- банкрот корхонани тугатиш баҳосида сотиб олиб, унинг 
фаолиятини тиклаб, қайтадан бозор баҳосида сотиш ва х.к. 

Ҳорзирги пайтда банкларга берилган 164 та банкрот корхонадан 156 

тасида ишлаб чиқариш фаолияти тўлиқ тикланди, 110 та корхона янги 

инвесторларга сотилди. Бундай корхоналарни техник қайта жихозлаш ва 

модернизация қилиш ишларига тижорат банклари томонидан 275 миллиард 

сўм миқдорида инвестиция киритилди, натижада 22 мингдан зиѐд иш ўрни 

 Ўзбекистон Республикаси Президентининг “Иқтисодиѐтнинг реал сектори корхоналарини қўллаб- 

яратилди”. 

Маҳаллий органлар ва тармоқ тузилмалари рахбарлари томонидан 

сифатсиз маҳсулотни ишлаб чиқариш, эскирган техника ва технология 

асосида зарар куриб ишлаѐтган корхоналрни сақлаб қолиш учун 

уринишларига мутлақо йўл қўйиб бўлмайди. Бундай корхоналари сони 

бугунги кунда 200 тадан ошиб, уларнинг аксарияти енгил ва озиқ-овқат 

саноатида сақланиб қолмоқда. Холбуки бу соҳаларда тез ўзгарувчан бозор 

талаби техника ва технологиялар узоғи билан 5-7 йилда, ривожланган 

мамлакатларда бундан ҳам қисқа муддатларда ўзгартиришни талаб этади. 

Бундай вазиятда мазкур корхоналарни банкрот деб эълон қилиш йўли билан 

тубдан ўзгартириш даркор. 


